
Shri Hari Nirajana Strotram

ಶ್ರೀಹರಿನೀರಾಜನಸ್ತ್ರೋತ್ರಂ

ಅಥ ಚಾರಾರ್ತಿಕಂ ಸ್ತೋತ್ರಂ ವಕ್ಷ್ಯೇ ಪರಮಶೋಭನಂ .

ಯದ್ಗೀಯತೇ ಲಲಿತಯಾ ವೃಂದಾವನಮಹೇಶಿತುಃ .. 1..
ಜಯ ನಿಗಮಾಗಮಗೀತಮಹೋದಯಶ್ರೀವ್ರಜರಾಜ ಹರೇ !

ಸಚ್ಚಿತ್ಸುಖಘನಸ್ವಾತ್ಮಮಹಿತ್ವೇ ರಮಸೇ ಪ್ರಕೃತಿಪರೇ .

ನಿತ್ಯಾಖಂಡೇ ಸುಖಾಂ ನಿಜಲೀಲಾಂ ಕರ್ತ್ತುಂ ದೃಕ್ಪ್ರಸರೇ !

ಯೋ ರಾಧಸಾ ದ್ವಿಧಾತ್ಮನಿ ಧತ್ತೇ ಪುಂಸ್ತ್ರೀರೂಪವರೇ .. 2..

ವಾಮಾಂಶತೋಽಸ್ಯ ವಾಮಂ ನಿತ್ಯಾಯೂಥಶತಂ
ಸೌಭಾಗ್ಯೈಕನಿಕೇತಂ ಸ್ವಾಮಿನ್ಯಾ ವಿತತಂ .

ಜಾತಂ ತತೋಽನ್ಯತೋಽಪಿ ಲೀಲಾನುಪ್ರಕೃತಂ (?)

ಗೋಗೋಪಾಲೀವಿಪಿನವಿಹಾರಂ ಪ್ರಕಟಾನಂದಭೃತಂ .. 3..

ಫುಲ್ಲೇಂದೀವರಸುಂದರರೂಪಂ ಲಾವಣ್ಯೈಕಧನಂ
ಪರಮೋದಾರಚರಿತ್ರಂ ಕಲ್ಯಾಣೈಕಧನಂ .

ವಂಜುಲಮಣಿಮಂಜಿರಿತುಲಸೀಶೋಭಿತಯುಗಚರಣಂ
ಚಂದ್ರಕಲಾಕಲಿತಾಂಬುಜಕಲ್ಪಂ ಭಜತಾಂ ಯಶ್ಶರಣಂ .. 4..

ಮಂಚಕರಂಭಾಸ್ತಂಭಸುಜಂಘೇ ಜಾನುಯುಘೇ ಮುಕುರೇ
ಉದಿತಾರುಣವಾಸತಿ ಹರಿದಶ್ಚಪ್ರತಿಭೋರುಪ್ರವರೇ .

ಕಾಂಚನಕಾಂಚೀವಿರಾಜಿನಿತಂಬನಾಭಿವಿಯಚ್ಛಶೀ ರೇ (?)

ತ್ರಿವಲಿಸರಿತ್ಸಂಗಮಕೃತಶೋಭೇ ಲೋಕಾನಂದಭರೇ .. 5..

ಮುದ್ರಿತಸುಮಹೇಂದ್ರಮಣಿಕವಾಟಂ ಹೃತ್ಸುಷಮಾಗಾರಂ
ಮಂಜುಲಮಂಡನರತ್ನನಿಹಾರೈರ್ಲಕ್ಷ್ಮ್ಯಾಃ ಸುವಿಹಾರಂ .

ಭೋಗಿಸುಭೋಗನಿಭೇ ಭುಜಯುಗಲೇ ಭವ ರಕ್ಷಾಸಾರಂ
ಕೇಯೂರೈಃ ಕಟಕೈರ್ಮುದ್ರಾಭಿರ್ಲೋಕೇಽಭಿಸ್ಫಾರಂ .. 6..

ಸಿತಹೀರಕಚಿಬುಕಂ ಗುರುಮುಕ್ತಾಕೃತನಾಸಾಭರಣಂ
ಶೋಣಸರಲವಿರಾಜಿತತಿಲಕಂ ಭವ ಮಂಗಲಕರಣಂ .

ಮಾರಕತೋಜ್ಜ್ವಲಕುಂಡಲಯುಗಲಂ ಮಕರಾಕೃತಿಹರಣಂ
ಯಸ್ಯಾನನೇಂದುಮಂಡಲಮಮಲಂ ಜ್ಯೋತಿಃ ಸ್ಮಿತಶರಣಂ .. 7..

ಛುರಿತಾಲಕಚೂಡಾಚೂಡಾಮಣಿಬರ್ಹಾಪೀಡವರಂ
ಕೇತಕದಲಾವತಂಸಮನುಶ್ರಿತಮಲ್ಲೀಮಾಲ್ಯಭರಂ .

ಯಸ್ಯಾಂಬುಜತುಲಸೀಗುಂಜಾಲೀಕೃತದಾಮಪ್ರಸರಂ
ಕಾಂಚನಸೂತ್ರಸುಗುಂಫವಿಚಿತ್ರಂ ಪೀತನಿಚೋಲಸರಂ .. 8..

ಮೃಗಮದಘುಸೃಣಸುಶೋಭಿತಲೇಪಂ ವಿಮಲಾಂಜನಂ ನಯನೇ
ತಾಂಬೂಲಾರುಣೋ ಭಾಸಸಿ ರೇ ಅಧರೇ ಮಂದಸ್ಮಿತರದನೇ .

ದಾಡಿಮಕುಲಾನುಕೃತದಂತಾಲಿಃ ಸ್ಫುರತಿ ವದಿ (?)ದಯನೇ
ಕೂಜತಿ ಹರೇರ್ಮುರಲಿಕಾ ಮಧುರಂ ಕರಪಲ್ಲವಶಯನೇ .. 9..

ವೃಂದಾವಿಪಿನರಾಸವಿಹಾರೇ ಸುರವರವಿಟಪಿತಲೇ
ಚಿಂತಾಮಣಿಚಟಿತೇ ಕ್ಷುರಪೀಠೇ ಯುಕ್ತಹೃದಬ್ಜದಲೇ .

ಶ್ರುತಿಮುನಿರೂಪವ್ರಜಸ್ತ್ರೀಯೂಥೇ ವಿಹರಸಿ ಗೀತಕಲೇ
ಯಮುನಾತೀರೇ ಮಂದಸಮೀರೇ ಮುಖರಿತಭೃಂಗಬಲೇ .. 10..

ಕಾಮದುಹಾಂ ನಿವಹೇ ಗೋಪಾನಾಮನುರೂಪಧರೋ
ವರ್ಷಸಿ ಅಧರಸುಧಾಂ ನಿಜವೇಣೌ ಪೂರ್ಣಾನಂದಭರಃ .
ನೃತ್ಯಸಿ ರಾಜೇ ವ್ರಜಬಾಲಾಭಿಸ್ತಾವದ್ರೂಪಕರೋ
ಮನ್ಮಥಮನ್ಮಥನಿಕಾರಾಪೀಚ್ಯಾಂ ಮೂರ್ತಿಂ ವಹಸಿ ವರಃ .. 11..
ಭಜ ಭಜ ನಂದಯಶೋದಾನಂದಂ ಭಜ ವೃಂದಾವನಕೇಲಂ
ಭಜ ವೃಷಭಾನುಸುತಾಕೃತಿಸಂಗಿನಿತ್ಯನವೀನಸುಖೇಲಂ .

ಭಜ ಗೋವಿಂದಂ ಗೋಕುಲನಾಥಂ ಭಜ ಧೃತಪೀತಸುಚೈಲಂ
ಭಜ ಭಜತಾಂ ಸುರತರುಜಿತಸಾರಂ ತ್ಯಜ ಚಾನ್ಯಮನುವೇಲಂ .. 12..

ಜಯಮಂಗಲಮಂಗಲ ನಿಜರೂಪೈಃ ನಿಜಮಂಗಲದಾರೈ-
ರ್ಜಯಮಂಗಲಮಂಗಲ ನಿಜಭಕ್ತೈಃ ಸುವಿಹಾರೈಃ .. 13..
ಆರಾರ್ತಿಕಮಿದಂ ಸ್ತೋತ್ರಂ ಯಃ ಪಠೇದ್ಧರಿಸನ್ನಿಧೌ .

ತಸ್ಯಾಶ್ರಯೇ ಭವೇತ್ ಕೃಷ್ಣ ಇತಿ ಶ್ರೀಲಲಿತೋದಿತಂ .. 14..

ಇತಿ ಶ್ರೀಶಾಂಡಿಲ್ಯಸಂಹಿತಾಯಾಂ ಪಂಚಮೇ ಭಕ್ತಿಖಂಡೇ ಷೋಡಶೋಽಧ್ಯಾಯೇ
ಶ್ರೀಹರಿನೀರಾಜನಸ್ತೋತ್ರಂ ಸಂಪೂರ್ಣಂ .

ಆರಾರ್ತಿಕಸ್ತೋತ್ರಂ .

